
 Upravni odbor Privredne komore Kantona Saraje-
vo razmatrao je na sjednici održanoj 28. jula 2009. godine, 
aktuelnu situaciju u privredi Kantona Sarajevo i ocijenio 
da je ona veoma alarmantna i da se negativne tendencije 
sa kraja i početka ove godine nastavljaju i to u još oštrijoj 
formi.
 Članovi Upravnog odbora su istakli da organi vla-
sti od 35 konkretno predloženih mjera poslovnog sektora 
nisu realizirali niti jednu, izuzev polovičnu mjeru koja se 
odnosi na naknade turističkim zajednicama. 
 Napomenuto je da je nužno pružiti hitnu podršku 
privrednim subjektima, pri čemu se posebno izdvaja brza i 
efi kasna realizacija ciljanih javnih investicionih projekata u 
infrastrukturnom sektoru, posebno u saobraćaju i energe-
tici. Drugo, potrebno je obezbijediti putem Razvojne ban-
ke FBiH povoljnije kreditne linije i garancije domaćoj pri-
vredi kroz stimulisanje proizvodnje, izvoza, pomoći malim 
i srednjim preduzećima. Treće, donijeti program solidarne 
odgovornosti javnog i poslovnog sektora u periodu pri-
vredne recesije.
 Za realizaciju ovih mjera treba efi kasnije koristi-
ti koncesije, obveznice, sredstva od privatizacije državnog 
kapitala, kao i zajmove koji ne bi, po ocjeni UO, trebali ići 
u potrošnju, nego u razvoj privrede. 
 Uz navedene mjere insistira se na formiranju 
ključnih državnih institucija neophodnih za podršku pri-
vrednim subjektima na domaćem i međunarodnom trži-
štu i izgradnji regulatornog okvira za sistemske reforme, 
što obuhvata izgradnju jedinstvenog ekonomskog prosto-

ra, harmonizaciju fi skalne politike, rasterećenje privrede, 
prilagođavanje radnog i socijalnog zakonodavstva među-
narodnim standardima, eliminisanje monopola, svođenje 
javne potrošnje u realne okvire, obezbjeđenje stabilnosti 
zakona i drugo. 
 Usvojen je i Polugodišnji obračun za 2009. godinu  
i Izvještaj o evaluaciji projekta “Razvoj i unapređenje kon-
kurentnosti malih i srednjih preduzeća na polju povećanja 
energetske efi kasnosti”, za period 14.11.2008.-30.6.2009. 
godine.

Zahtjevi upućeni nadležnim organima 
vlasti

 Zabrinuti izuzetno teškom i složenom ekonom-
skom situacijom u zemlji i jačanjem socijalnih tenzija, Pri-
vredna komora Kantona Sarajevo ponovila je zahtjev svim 
nadležnim izvršnim i zakonodavnim organima vlasti da se 
hitno reaguje na rješavanju ključnih problema u privredi i 
eliminisanju negativnih posljedica svjetske ekonomske re-
cesije. 
 Zahtjevi su upućeni Nikoli Špiriću, predsjedavaju-
ćem Vijeća ministara BiH, Mustafi  Mujezinoviću, premijeru 
Vlade Federacije BiH, Besimu Mehmediću, premijeru Kan-
tona Sarajevo, svim nadležnim ministarstvima za privredu, 
predsjedavajućim oba Doma parlamenta FBiH, Udruženju 
poslodavaca i Ekonomsko-socijalnom vijeću za teritoriju 
Federacije BiH i drugim nadležnim organima i institucija-
ma. 

Proširena sjednica Upravnog odbora Komore

Po ko zna koji put zatražena 
hitna podrška privredi 

 U proteklih deset mjeseci tekuće godine, poslo-
vanje bh. privrede, što znači i privrede Kantona Sarajevo, 
odvijalo se u veoma teškim uslovima.
 To je, sa jedne strane, rezultat djelovanja globalne 
ekonomske krize na domaću privredu, a sa druge strane, 
to je veoma nepovoljan ambijent u kojem posluju domaći 
privredni subjekti.
 Očekivanja, da će domaće vlasti, uz koordiniranu 
aktivnost sa poslovnim sektorom, pristupiti ozbiljno i od-
govorno donošenju mjera za pomoć privredi, kojima bi 
se održao dostignuti nivo poslovnih rezultata, te otupila 
oštrica recesije, su iznevjerena, tako da se već sada može 
konstatovati da će rezultati na kraju poslovne, 2009. godi-

ne, biti ispod svih očekivanja.  
 Iako su organi i stručna tijela Komore u čijem sa-
stavu se nalaze uspješni privrednici iz Kantona Sarajevo, na 
vrijeme (još u jesen 2008. godine) ukazivali na očekivani 
val privredne recesije, koji će zahvatiti i domaću privredu 
u narednoj (tekućoj) godini, te u skladu sa tim, sačinili pri-
jedloge konkretnih mjera pomoći i podsticaja privredi u 
novonastalim uslovima, i pravovremeno dostavili na adrese 
odgovarajućih nivoa vlasti (kantonalni, federalni i državni 
nivo), zakonodavni i izvršni organi nisu reagovali, čime se 
situacija iz mjesec u mjesec tekuće godine usložnjavala. 
 Rezultat toga je sve izraženija multiplikacija druš-
tveno socijalne problematike, izražene kroz povećanje 
broja nezaposlenih lica na biroima (otkazi), nedostatak 
obrtnih sredstava (kreditne restrikcije i nemogućnost na-
plate obavljenog posla), smanjenje poslovne aktivnosti, što 
je dovelo do nedovoljnog »punjenja« budžeta, a što sve 
više otvara nova poglavlja u sferi zadovoljavanja neophod-
nog nivoa općedruštvenih potreba stanovništva u Kanto-
nu, Federaciji BiH i zemlji.
 Najizraženiji problemi sa kojima se privreda suoči-
la u proteklih deset mjeseci 2009.g. poslovanja bili su: evi-
dentan pad investicionih ulaganja, pad obima ugovorenih 
poslova, veoma restriktivni uslovi kreditiranja od strane 
komercijalnih banaka, otežana naplata za isporučenu robu 
i izvršene usluge, te nemogućnost zadržavanja dostignutog 
nivoa izvoza, postojeće zaposlenosti i pogotovo novog za-
pošljavanja.

Privreda Kantona Sarajevo u deset mjeseci 2009. godine 

Sve jači udari recesije 
i sve slabiji poslovni rezultati

 Zahtijeva se od skupština svih nivoa da, na osnovu 
detaljnih analiza, odmah održe rasprave o stanju privre-
de, te da kontinuirano prate i razmatraju efekte realiza-
cije mjera za ublažavanje ekonomske krize. U tom smislu 
mogu poslužiti analize i prijedlozi mjera poslovnog sektora 
Kantona Sarajevo. Tu se nalazi preko 35 konkretnih mjera 
za sve nivoe vlasti. Mjere su pažljivo odabrane i realno po-
stavljene, vodeći računa o našim društveno-ekonomskim 
prilikama, a prioritetne se odnose na osiguranje i realizaci-
ju investicionog ciklusa, uvođenje sistemskih mjera podsti-
canja izvoza i izjednačavanje uslova poslovanja na cijelom 
prostoru BiH. 
 Poseban zahtjev je upućen vladama FBiH i Kanto-
na Sarajevo, Savezu samostalnih sindikata BiH da se hitno 
pokrenu aktivnosti na izmjeni Općeg kolektivnog ugovora 
za teritoriju FBiH, kao i granskih kolektivnih ugovora, s 
obzirom da se oni u uslovima ekonomske recesije vrlo 
teško provode u praksi, jer se prava iz radnog odnosa za-
poslenika ne usklađuju sa ekonomskom snagom poslovnih 
subjekata. 
 Od premijera Federacije BiH i predsjednika Eko-
nomsko-socijalnog vijeća traži se funkcionalniji rad Eko-
nomsko-socijalnog vijeća, posebno u provođenju mjera 

ESV-a na ublažavanju ekonomske krize i unapređenje po-
slovnog ambijenta.
 Poslovni sektor Kantona Sarajevo od Vanjskotrgo-
vinske komore BiH traži da se izvršavanje poslova javnih 
ovlaštenja (detašmana) prenese na privredne komore kan-
tona, jer je mnogo praktičnije i racionalnije da operativ-
no-tehničke poslove vezane za detašmane obavljaju kan-
tonalne privredne komore jer su one najbliže privrednim 
subjektima, a to bi bilo i u skladu sa Statutom VTKBiH. Na 
taj način obezbijedila bi se puna transparentnost i pravič-
nost u dodjeli detašmana.
 Upućen je i zahtjev Federalnom zavodu za statisti-
ku da unaprijedi i učini još transparentnijim način i meto-
dologiju obračunavanja prosječnih plaća, s obzirom da se, 
kako to privrednici ističu, u privredi iskazuju veće placć od 
realnih na osnovu kojih se izračunavaju i pravdaju visoke 
plaće u vanprivrednim institucijama.
 Ukoliko izostane hitna aktivnost izvršnih i zakono-
davnih organa na sagledavanju stanja privrede i realizaciji 
mjera za ublažavanje posljedica krize, sve procjene ukazuju 
da će stanje u privredi BiH biti još teže, sa nesagledivim 
ekonomskim i socijalnim posljedicama.

 Ove tendencije upućuju na zaključak da će efekti poslovanja privrede, u Kantonu i šire, biti ispod svih očeki-
vanja.
 Nisu poduzete nikakve značajnije mjere kako bi se privreda zaštitila od udara svjetske ekonomske recesije. 
 Činjenica je da su se izvršni i zakonodavni organi više bavili problemima izvršavanja obaveza prema korisnici-
ma budžeta (velikim dijelom svojom internom problematikom) a privredi prepustili da se sama, bez snažne fi nansijske 
potpore, izbori na veoma zahtjevnim svjetskim i regionalnim tržištima.
 Negativne stope rasta, zabilježene kod dobrog dijela privrednih djelatnosti Kantona, na polugodištu ove godi-
ne, nastavljene su i u narednim mjesecima. Zapravo, prema analizi kretanja u privredi Kantona i šire, za devet, odnosno 
deset mjeseci 2009. godine, stanje je još ozbiljnije. Naime, svi osnovni indikatori bilježe negativne stope rasta.
  To ilustruju aktuelni statistički podaci za nivo kantona i Federaciju BiH, zaključno sa desetim mjesecom 2009. 
godine:
 INDUSTRIJSKA PROIZVODNJA Kantona Sarajevo, je, u odnosu na isti period prethodne godine, zabilježila 
pad od 5,5%, a na nivou Federacije BiH 11,6%. Istovremeno, prerađivačka industrija Kantona je niža za 5%, a Federacije 
BiH za 16,8%. Posmatrano po granama, u Kantonu Sarajevo, od 21 industrijske grane, samo je njih 6 ostvarilo pozitivan 
trend rasta, u odnosu na I-X 2008.g., i to u rasponu od 2,5% (štavljenje kože, proizvodnja kofera, ručnih torbi, sedlar-
skih i saračkih proizvoda i obuće) do 19,6% (proizvodnja hemikalija i hemijskih proizvoda). To najbolje ilustruju dati 
pregledi:

Index
I-X ‘09 - I-X ‘08
Industrija 94,5
Prerađivačka industrija 95,0
Proizvodnja hrane i pića 94,6
Proizvodnja tekstila 87,7
Proizvodnja odjeće; dor. i bojenje krzna 72,8
Proizvodnja celu., papira i pr. od papira 67,5
Izdav i štamparska djelatnost 94,1
Proizvodnja koksa, naftnih derivata 58,4
Proizvodnja proizvoda od gume i plast 75,3
Proizvodnja metala 40,7
Proizvodnja proizvoda od met., osim maš. i opr. 58,3
Proizvodnja mašina i uređaja 60,0
Proizvodnja kancelar mašina i računara 94,6
Proizvodnja električnih mašina i aparata 71,2
Proizvodnja medicinskih instrumenata 87,4
Proizvodnja namještaja 40,3

Index fizičkog obima industrijske proizvodnje 

94,6
99,8

96,096,998,8100,4
109,3110,6

88,889,589,489,689,790,489,186,7

I-II 09/I-II 08 I-III 09/I-III 08 I-IV 09/I-IV 08 I-V 09/I-V 08 I-VI 09/I-VI08 I-VII 09/I-VII 08 I-VIII 09/I-VIII
08

I-IX 09/I-IX 08

KS F BiH

Posmatrano po periodima može 
se zaključiti sljedeće: industrijska 
proizvodnja je već od marta mjeseca 
2009. g. krenula silaznom putanjom, a 
negativnu stopu rasta, od -1,2%, prvi 
puta je zabilježila na kraju perioda 
januar - juni tekuće godine.
Od tog perioda počinje znatan pad 
industrijske proizvodnje, kako je to dato u 
grafi konu. 

 VANJSKOTRGOVINSKA RAZMJENA - Kantona, za period (I-X 2009. godine) takođe bilježi negativne efekte.  
 Ukupan obim razmjene sa inostranstvom u Kantonu Sarajevo iznosio je 2.994 miliona KM i manji je za 27,9% 
dok je u Federaciji FBiH iznosio 9.706 miliona KM, što je za 28,1% niže nego u uporednom periodu 2008. g. 
 Izvoz Kantona iznosio je 594 miliona KM, što je manje za 15,3%, a uvoz 2.400 miliona KM ili manje za čak 
30,5%. U ukupnom izvozu Federacije BiH, koji iznosi 3.139 miliona KM, Kanton Sarajevo učestvuje sa 19,8%, a u uvozu 
Federacije (6.567 miliona KM) 36,5%. 

 U grafi čkim prikazima dato je učešće pojedinih grupa proizvoda koje su najviše participirale u ukupnom izvozu, 
odnosno uvozu Kantona Sarajevo u posmatranih deset mjeseci: 

Učešće u izvozu Kantona (I-X 09)
 (grupe proizvoda) 

61%

14%

14%

4%

3%

1%

1%

1%

Metalni sektor

Drvo i prer.od drv.

Mineral.goriva-el.en.

Farmaceutska ind.

Prehrambena ind.

Oružje i municija

Odjeća i obuća

Optički instrumenti

Među najveće izvoznike u Kantonu Sarajevo spadaju:

VOLKSWAGEN, • 
JP ELEKTROPRIVREDA,• 
STANDARD,• 
UNIS PRETIS-NIS,• 
SM BH,• 
BOSNALIJEK,• 
MELTAL,• 
ALPINA FOGS,• 
ROBOT,• 
TELMA • itd. na koje otpada preko 48,9% ukupnog izvoza 
Kantona

Najveći uvoznici u Kantonu u posmatranom 
periodu bili su sljedeći privredni subjekti:

VOLKSWAGEN,• 
ENERGOINVEST,• 
PETROL BH-OIL,• 
HOLDINA,• 
ORBICI,• 
ENERGOPETROL,• 
PODRAVKA,• 
GORENJE COMERCE,• 
LURA • itd., na koje je otpalo 26,5% ukupnog 
uvoza Kantona.

Učešće u uvozu Kantona (I-X 09)
(grupe proizvoda) 

41%

15%

5%

3%

3%

2%

2%

2%

Metalni sektor

Nafta i naftni derivati

Farmaceutski proizv.

Papir i proiz.od papira

Plastične mase

Eterična ulja

Mlijeko i mliječni proiz.

Proizvodi za ishranu

 Na osnovu predočenih vrijednosti ostvarenog izvoza, odnosno uvoza u 
Kantonu Sarajevo, u posmatranom periodu, ostvaren je defi cit (saldo) u iznosu  od 
1.806 miliona KM, što je manje za čak 34,4% u odnosu na defi cit u istom periodu 
2008. g. a što čini 52,7% ukupnog defi cita Federacije BiH, odnosno 33,8% defi cita 
BiH.
 U normalnim okolnostima poslovanja, ostvarene negativne stope kretanja 
uvoza i defi cita nalagale bi, zdravom ekonomskom logikom, vrlo pozitivnu činjenicu 
za Kanton i šire, jer bi to značilo povećanje izvoza ili supstituciju uvoza domaćom 
sirovinskom bazom.
 Međutim, pad uvoza i stoga pad ostvarenog defi cita, u okolnostima glo-
balne recesije, znači samo jedno: u Kantonu i Federaciji BiH, kao i na nivou cijele 
zemlje, nije povećan stepen supstitucije uvoza domaćom sirovinskom bazom, već 
je na sceni pad svih poslovnih aktivnosti, pad narudžbi, zaposlenosti, a to je za po-
sljedicu imalo ovakve rezultate u uvozu i stanju defi cita.
 Zaposlenost-nezaposlenost u Kantonu, Federaciji BiH i zemlji, za period 
od devet proteklih mjeseci 2009. g., pokazuje pravu sliku ekonomske situacije, oz-
biljno pogođene udarima svjetske privredne krize.
 Sarajevski kanton je do ovog, devetomjesečnog perioda tekuće godine, 
bilježio još uvijek pozitivne stope rasta zaposlenosti, u odnosu na uporedne mje-
sece prethodne godine, međutim, po prvi put, na kraju devetog mjeseca bilježi pad 
zaposlenih u Kantonu Sarajevo i to za 0,6%, tako da je broj registrovanih zapo-
slenih lica iznosio 118.988, što čini 27,9% ukupnog broja radnika u Federaciji BiH 
(425.933).
 Od ovog broja, na zaposlene u privrednim djelatnostima Kantona, otpada 
58,4% ili 69.460. 

Broj zaposlenih u privrednim djelatnostima Kantona - IX 2009.g

.

1.341

131

14.315

3.148

7.847

22.305
5.251

10.015

5.107

Polj.lov i šumarstvo

Rudarstvo

Prerađivačka ind.

Snabd. el.en.,gasom i vodom

Građevinarstvo

Trgovina

Ugostiteljstvo

Prijevoz

Fin.posredovanje
Tradicionalno, najviše zaposlenih 
radnika otpada na djelatnost trgo-
vine sa 22.305 radnika (18,7% uku-
pno zaposlenih u Kantonu, odno-
sno 32% zaposlenih u privredi KS), 
zatim na prerađivačku industriju, 
14.315 radnika (12%, odnosno 
20,6% zaposlenih u privredi) te na 
djelatnost saobraćaja i veza, 10.015 
radnika (8,4%, odnosno 14,4%).

Broj registrovanih nezaposlenih lica u Kantonu Sarajevo, na kraju 
oktobra 2009. g. iznosio je 64.827, što je za 5,3% više nego u istom 
mjesecu prethodne godine. Od tog broja, 8,7% otpada na lica sa vi-
sokom, višom i VK spremom, 55,5% na lica sa srednjom stručnom 
spremom i zanatskim obrazovanjem, dok ostatak od 35,8% otpada 
na polukvalifi kovana i nekvalifi kovana lica. Od ukupnog broja ne-
zaposlenih na nivou Federacije BiH (350.772) na Kanton otpada 
18,5%.
 Prema iznesenim podacima o registrovanoj radnoj snazi, 
na kraju devetog mjeseca tekuće godine stopa nezaposlenosti u 
Kantonu iznosi 35,3%, dok je u Federaciji stanje još lošije, tako da 
stopa iznosi visokih 45,1%. 
 Do kraja godine očekuje se još izrazitiji pad zaposlenosti, 
te veći pritisak lica na biroe rada.
 Prosječna netto plaća, u Kantonu u mjesecu septembru 
2009. g. niža je za neznatnih 0,5% od plaće isplaćene u istom mje-
secu 2008. g. i iznosi 962,00 KM.
 Ovaj prosjek plaće u Kantonu viši je za 22,6% od prosjeka 
plaće u Federaciji BiH.

Prosjek neto plaća u privrednim djelatnostima Kantona  - IX 2009.

778,72

754,11

759,73

1.257,74

597,20

675,57

641,93

1.068,81

1.357,20

Polj .lov i šumarstvo

Rudarstvo

Prerađivačka ind.

Snabd.el.en.,gasom i
vodom

Građevinarstvo

Trgovina

Ugostiteljstvo

Prijevoz

Fin.posredovanje

Najviši prosjek plaće, posmatrano 
po djelatnostima rada u privre-
di Kantona, isplaćen je u djelat-
nosti fi nansijskog posredovanja 
(1.357,20KM), zatim djelatnosti 
snabdijevanja energentima i vo-
dom (1.257,74 KM), te u saobra-
ćaju i vezama (1.068,81 KM).

 Radi jačanja priliva direktnih stranih investicija 
na Zapadni Balkan, EUROKOMORA putem fi nansijske 
podrške  Evropske komisije kroz CARDS program, od 
novembra 2008. g. do kraja novembra 2009. g provela 
je projekat PARTNERS II - partneri za promociju inve-
sticija. 
 Na fi nalnoj konferenciji koja je održana 13. 
novembra 2009. g. u Briselu, predstavnici komora iz  
Albanije,BiH, Hrvatske, Makedonije, CG, Srbije i Koso-
va, kao i neposredni učesnici ovog projekta,  prezen-
tirali su pred predstavnicima Evropske komisije i Eu-
rokomore,  stečena znanja za unapređenja usluga koje 

komore Zapadnog Balkana pružaju svojim članicama u 
oblasti promocije privrednog ambijenta i privlačenja 
stranih investicija.
 Kao što je tom prilikom i istaknuto, Projekat  
koji je imao za cilj zajedničko djelovanje privrednih ko-
mora i drugih  institucija putem koordiniranog i sve-
obuhvatnog djelovanja u kompanijama na privlačenju 
stranih investicija postigao je svoj cilj.
 Na pomenutoj konferenciji aktivno su uzeli uče-
šća i ambasadori  zemalja čiji su predstavnici komora  
bili prisutni u Briselu. G. Osman Topčagić, ambasador 
naše zemlje pri Evropskoj uniji, istaknuo je značaj sa-
radnje privrednih komora Zapadnog Balkana sa komo-
rama članica Evropske unije. Istovremeno pozdravio je 
ideju Evropske komisije da se ovakvi projekti nastave. 
 Na kraju konferencije predstavnik EuroKomore 
najavio je  projekat PARTNERS III, u kojem će biti zna-
čajnije učešće predstavnika malih i srednjih preduzeća 
sa područja Zapadnog Balkana.

Finalna konferencija u Briselu 

Najavljen novi projekat  Partners III 

 Vlada je trebala još u 2007. godini uputiti u par-
lamentarnu proceduru Zakon o privrednim komorama 
u Federaciji BiH. Ministarstvo energije rudarstva i indu-
strije u Vladi FBiH je polovinom 2007.godine zatražilo 
da se privredne komore usaglase oko teksta zakona, 
što su one u vrlo kratkom roku učinile, a u tome su 
učestvovali upravni odbori privrednih komora. Od tada 
pa sve do polovine 2009. godine ništa nije učinjeno na 
donošenju zakona. 
 Za to vrijeme komore su došle u vrlo tešku fi -
nansijsku i materijalnu situaciju zbog primjene odredbe 
dobrovoljnog članstva od januara 2004. godine, te je 
doveden u pitanje njihov dalji rad i opstanak. Pet no-
voosnovanih kantonalnih komora po Zakonu o komo-
rama iz 1998. godine (Goražde, Livno, Orašje, Posušje 
i Jajce) prestale su ili će uskoro prestati sa radom jer 
nemaju fi nansijskih mogućnosti da se održe, a ostalih 
pet veoma teško izvršavaju svoje obaveze i također im 
prijeti skoro gašenje. Ministarstvo energije rudarstva i 
industrije u Vladi FBiH u septembru 2009. godine za-
tražilo je da se tekst Zakona usaglasi i sa Udruženjem 
poslodavaca FBiH budući da se u novom Zakonu o 
komorama u FBiH predviđa vraćanje obaveznosti član-
stva. Udruženje poslodavaca je predložilo Ekonomsko- 
socijalnom vijeću FBiH usaglašeni tekst koji je na vijeću 
usvojen, te  proslijeđen Ministarstvu energije rudarstva 

i  industrije u Vladi FBiH na dalju proceduru. Vlada je 
u jednom navratu razmatrala tekst Zakona o komori 
Federacije Bosne i Hercegovine i nakon toga  vratila ga 
predlagaču tj. Ministarstvu energije rudarstva i industri-
je u Vladi FBiH. Od tada ništa se dalje nije učinilo u vezi 
sa donošenjem ovog zakona. 
 Umjesto da vlasti, u stanju recesije, daju jaku 
potporu privrednim asocijacijama, kao što su privred-
ne komore,  kako bi se privrednim društvima olakšalo 
iznalaženje odgovarajućih rješenja, te iz komora uputili 
prijedlozi mjera koji bi pomogli nadležnim  izvršnim  i 
zakonodavnim organima u iznalaženju rješenja kojima 
bi se ublažio uticaj svjetske ekonomske krize na privre-
du u FBiH, vlasti u FBiH na ovaj način direktno ukidaju 
komore i komorski sistem u FBiH i time još više ote-
žavaju položaj privrede, tako da će privredna društva 
ostati i bez svojih asocijacija koje postoje u svim pa i 
onim najnerazvijenijim zemljama. 
 Zbog toga upućujemo Apel Vladi FBiH da hitno 
stavi u proceduru donošenje Zakona o privrednoj ko-
mori FBiH. Ako su poslodavci odlučili da snose troško-
ve izdržavanja svoje asocijacije, ne vidimo nikakvog ra-
zloga da vlasti ovaj zakon ne usvoje onako kako to žele 
poslodavci i privredna društva, jer donošenjem ovog 
zakona građani u FBiH neće snositi nikakve negativne 
posljedice, naprotiv imaće samo korist.

Apel Vladi FBiH 

Donijeti novi Zakon o privrednim 
komorama u FBiH 

Delegacija Privredne komore i privrednika grada Bali-
kesira iz Turske, koju predvodi predsjednik ove komore 
gosp. Mahmut Akugun Yavuz, u okviru svoje višednevne 
posjete BiH, posjetila je 5. novembra Privrednu komo-
ru Kantona Sarajevo. Delegaciju je primio predsjednik 
Privredne komore Kantona Sarajevo gosp. Kemal Gre-
bo, sa saradnicima, a razmatrane su mogućnosti uspo-
stavljanja poslovne saradnje. 
 Tokom susreta razgovarano je o aktualnim pri-
vrednim temama u Kantonu Sarajevo.  Konstatovano je 
da postoji potreba intenziviranja međusobnih odnosa 
na planu ekonomske saradnje i u tom okviru uravnote-
ženja spoljno-trgovinske razmjene. Akcenat je stavljen 
na mogućnosti povezivanja poslovnog sektora Kanto-
na Sarajevo sa partnerima iz Balikesira prvenstveno u 
oblasti poljoprivrede, ali i u oblastima turizma, građevi-
narstva, drvno-prerađivačke i hemijske industrije.
 Između ostalog, danas je dogovoreno i potpisi-
vanje sporazuma o međusobnoj saradnji komora Sara-
jeva i turskog grada Balikesira, koji broji preko milion i 
200 hiljada stanovnika.
 Pokazatelji za prvih devet mjeseci ove godine 
na nivou BiH ukazuju da je došlo do smanjenja izvoza 

(18,1%) u odnosu na kretanja u istom periodu 2008. 
godine, dok je uvoz iz Turske porastao za 7,1% u po-
smatranom periodu.
 Za devet mjeseci ove godine privreda Sarajev-
skog kantona izvezla je u Tursku robe u vrijednosti od 
3,1 milion KM i to je povećanje od 14,8% u odnosu 
na vrijednost izvoza ostvarenog u istom periodu 2008. 
godine. Uvoz iz Turske za prvih devet mjeseci ove go-
dine je iznosio 75,5 miliona KM i to je smanjenje od 
70% u odnosu na vrijednost uvoza ostvarenog u istom 
periodu 2008. godine. 

Komora u članstvu 
Udruženja
komora zemalja 
Mediterana
 Predsjednik Privredne komore Istanbula dr. Murat 
Jalčintaš, sa svojim saradnicima posjetio je 4. novembra 
Privrednu komoru Kantona Sarajevo, gdje je sa predsjed-
nikom Komore Kemalom Grebom i njegovim saradnicima 
razgovarao o budućim oblicima međusobne saradnje. 
 Gospodin Grebo je prezentirao stanje u regi-
ji, mogućnosti, potencijale i prioritete ulaganja u Kanton 
Sarajevo i ujedno pozvao turske biznismene da ulažu u 
projekte iz oblasti poljoprivrede i turizma i drugih grana 
privrede. Potom bi se mogla razmatrati i mogućnosti us-
postavljanja viših i raznovrsnijih oblika poslovne saradnje.
 „Spremni smo za unapređenje odnosa i nadam se 
da ćemo, nakon potpisivanja međukomorskog sporazuma 
o saradnji, započeti ozbiljniji rad na mnogim projektima“, 
kazao je gosp. Jalčintaš.
 Predsjednik Jalčintaš je također pozvao Privred-
nu komoru Kantona Sarajevo da, u obostranom interesu, 
uspostavi saradnju sa Unijom komora i berzi Turske, kao i 

da se učlani u Udruženje komora zemalja Mediterana. Ova 
udruženja iz svojih fondova mogu pružiti značajnu pomoć 
u fi nansiranju projekata malih i srednjih preduzeća iz Kan-
tona Sarajevo.
 Zahvaljujući angažovanju i zalaganju gosp. Jalčinta-
ša, koji je ujedno i predsjednik Udruženja komora zemalja 
Mediterana, omogućeno je i komori Sarajeva da pristupi u 
njihovo članstvo.

Povezivanje poslovnog sektora 
sa partnerima iz Balikesira

 U okviru svoje višednevne posjete Sarajevu de-
legacija pobratimskog Grada Friedrichshafena na čelu sa 
gosp. Stefanom Köhlerom, prvim zamjenikom gradonačel-
nika Friedrichshafena posjetila je 29. oktobra Privrednu 
komoru Kantona Sarajevo. Goste je primio predsjednik 
Komore gosp. Kemal Grebo sa svojim saradnicima, a to-
kom razgovora razmatrana je i mogućnost ponovnog 
uspostavljanja jače privredne saradnje Friedrichshafena i 
Kantona Sarajevo. 
 Gospodin Grebo se u svom govoru osvrnuo na 
dugogodišnju uspješnu saradnju dvaju gradova koja je za-
počela poslovnom saradnjom nekadašnjeg sarajevskog 
giganta Famosa i Fabrike zupčanika iz Friedrichsafena. U 
okviru uzajamnih posjeta privrednih delegacija, tokom go-
dina uspostavljana je i razmjena u oblastima kulture i spor-
ta, koje poslije rata preuzimaju primat.

 „Vjerujem da će Sarajevo i Friedrichsafen pono-
vo uspostaviti dobru privrednu saradnju koja je motivisala 
ova dva grada da se pobratime. Sada gradovi moraju pru-
žiti novu šansu poslovnom sektoru da uspostavi partner-
stvo. To je dug gradova prema privredi.”, kazao je Grebo.
 Gospodin Köhler se u ime gradske vlasti Friedri-
chshafena zahvalio na srdačnom prijemu i obećao da će 
njegovati pobratimske odnose koji traju već 37 godina, sa 
akcentom na jačanju ekonomske saradnje i uspostavljanju 
novih poslovnih aranžmana među privrednicima. 

 Ambasador Slovenije u BiH, NJ.E. Andrej Graseli 
posjetio je 12. novembra Privrednu komoru Kantona Sa-
rajevo gdje je sa predsjednikom Komore gosp. Kemalom 

Grebom otvoreno razgovarao o mogućnostima jačanja 
privredne saradnje i direktnog povezivanja poslovnih ljudi. 
Posebno su razmatrane opcije pokretanja novih investicija, 
realizacije zajedničkih projekata, naročito iz oblasti poljo-
privrede i turizma i organiziranja privrednih susreta.
 Kako to ocjenjuje ambasador Graseli, od iznimne 
važnosti za dalji razvoj privrede Bosne i Hercegovine je-
ste usvajanje i primjena evropskih standarda u industrij-
skoj proizvodnji i drugim privrednim djelatnostima. U tom 
pravcu Slovenci su spremni prenijeti svoja iskustva poslov-
nim ljudima iz Bosne i Hercegovine i to je jedan od sljede-
ćih koraka koje će Ambasada Slovenije u BiH poduzeti. 
 Slovenija je i dalje među prvima kada su u pitanju 
direktna strana ulaganja u Bosnu i Hercegovinu i Kanton 
Sarajevo, ali su ta ulaganja za prvih osam mjeseci ove go-
dine pala za više od 10% u odnosu na isti period prošle 
godine.

Smanjena direktna strana ulaganja 
Slovenije u BiH za preko10%

Pobratimski odnosi 
Sarajeva i Friedrichshafena

 U nedavno objavljenom izvještaju o Globalnom 
razvoju i ekonomskom oporavku, Svjetska banka upozora-
va da će se ekonomije balkanskih  zemalja i zemalja Cen-
tralne i Istočne Evrope mnogo sporije oporaviti od trenut-
ne globalne fi nansijske krize u odnosu na ostale zemlje u 
razvoju. 
 Kamo sreće da je u pravu predsjedavajući Vijeća 
Ministara g. Špirić, koji izjavljuje da će  svjetska fi nansijska i 
privredna kriza zaobići našu zemlju.
 Naša zemlja će biti u daleko težoj situaciji nego 
bilo koja druga zemlja Centralne i Istočne Evrope.
 Ne bih se upuštao u političke i ekonomske razlo-
ge koji tome još više doprinose.  
 Jedan od razloga je da mi nemamo državu.
 Na sramotu međunarodnih i domaćih eksperata 
za ustavno pravo, Bosna i Hercegovina koja se sastoji od 
jedne Federacije, jedne republike, Distrikta Brčko i samo 
formalno nepostojeće, a u praksi postojeće Herceg Bosne, 
naša zemlja se ne zove niti Republika, niti kraljevina, nego 
jednostavno kao hermafrodit: Bosna i Hercegovina.
 Želja mi je da ukažem samo na jedan segment od 
mnogih problema koji  pogoršavaju i još će više pogorša-
vati naše probleme prouzrokovane svjetskom fi nansijskom 
i privrednom krizom.
 Naime, mi nemamo pravu Centralnu banku, i ako 
je imamo samo po imenu.
 U uslovima kada radi po principu Currency Bo-
ard-a ili kako su to preveli valutnog  odbora, naša Cen-
tralna banka je jedna velika, moderna i skupa mjenjačnica, 
koja¸tvrdi da je veoma profi tabilna.
 Doduše, nije im teško da budu profi tabilni kada 
sami određuju visinu i kamatnu stopu obavezne rezerve 
koju komercijalne banke moraju držati kod njih, a zatim tu 
rezervu oročavaju u inotranstvu uz znatno veću kamatnu 
stopu. 

  Ovakav organizacioni oblik centralne banke na-
metnut nam je Dejtonskim sporazumom, ali to ne znači da 
je to oblik centralne banke za sva vremena.
 Naime, u članu 7. Dejtonskog ustava predviđeno 
je da će postojati Centralna banka Bosne i Hercegovine 
koja će biti jedina vlast za izdavanje valute i za monetarnu 
politiku u cijeloj Bosni i Hercegovini.
 Nadležnost centralne banke određuje parlamen-
tarna skupština, uz ograničenje da u toku prvih šest godina 
od stupanja na snagu Dejtona ona ne može davati kredite 
vladi ili komercijalnim bankama. 
 Prevedeno to znači da u ovom periodu od šest 
godina Centralna banka može emitovati – štampati samo 
onoliko lokalne valute koliko iznose ukupne rezerve ze-
mlje u stranim sredstvima plaćanja, ali u praksi se toleriše 
10 do 15% primarne emisije, međutim, koliko mi je pozna-
to naša centralna banka ne koristi ovu mogućnost.
 Rad Centralne banke po principu valutnog odbo-
ra je razumljiv i neophodan u početnom periodu, jer drži 
infl aciju pod potpunom kontrolom.
 Teoretski, infl acija bi trebalo da bude ravna nuli, 
međutim usljed djelovanja nekih oblika sive emisije ona 
može da bude minimalna, kao što je sada naš slučaj.
 Nakon isteka ovog perioda Parlamentarna skup-
ština može joj dati  ovlaštenje da postane prava centralna 
banka.
 Od svih onih osnovnih monetarnih prerogativa 
pravih centralnih banaka, naša centralna banka primjenjuje 
samo dva: ona je emisiona ustanova koja štampa i kuje no-
vac  naše zemlje i određuje visinu obavezne rezerve koje 
komercijalne banke moraju držati kod nje.
 Osnovna funkcija centralnih banaka je puna mo-
netarna politika. Ona je banka banaka, ili kako se to kaže 
kreditor komercijalnih banaka u krajnjoj nuždi, kreditiranje 
države, određivanje kamatnih stopa i supervizija poslova-
nja komercijalnih banaka.
 U većini slučajeva centralna banka obavlja poslove 
supervizije rada komercijalnih banaka, međutim u našim 
uslovima, gdje se svim silama radi na razbijanju jedinstva 
države, naša Centralna banka ne obavlja ove poslove. 
 Da imamo centralnu banku sa svim onim preroga-
tivima koji joj pripadaju, onda se Vlada Federacije BiH ne 
bi morala zaduživati kod komercijalnih banaka uz lihvar-
sku kamatu niti bi bilo ovakvog divljanja kamatnih stopa 
komercijalnih banaka u poslovima kreditiranja privrede i 
stanovništva, jer bi centralna banka određivala eskontnu 
kamatnu stopu.
 Pa valjda ne mislite da su SAD i evropske zemlje 
dale one hiljade milijardi dolara iz budžetskih rezervi za 
spašavanje banaka, osiguravajućih društava i privrednih gi-
ganata iz oblasti automobilske industrije.  

PRILOG NAŠIH ČITALACA

Bosna i Hercegovina i svjetska recesija

 Sve ove države su se zadužile kod svojih centralnih 
banaka, povećale svoj interni dug, a onda su iz ovih sred-
stava kupile dio dionica ili dijelova fi rmi i banaka koje su u 
problemima.
 Naprimjer SAD  imaju daleko najveći interni dug 
koji iznosi trilione dolara,  koji neće nikad otplatiti ili će 
sačekati da ga infl acija obezvrijedi i pojede.
 Nakon dobijanja punog statusa centralne banke, 
pojavili bi se i određeni problemi.
 Jedan od njih je i primarna emisija kojom se pod-
stiče industrijski razvoj pojedinih grana privrede i oblasti.
 Spor bi bio oko visine primarne emisije i njene 
raspodjele između entiteta.
 Jedini uslov za pravilno funkcionisanje centralne 
banke je da ona bude potpuno neovisna od vlade i politič-
kih stranaka i  vođena od strane monetarnih i ekonomskih 
stručnjaka u skladu sa monetarnom teorijom i praksom 
svjetskih centralnih banaka.
 Nakon dobijanja statusa punopravne centralne 
banke, morao bi se mijenjati i naziv domaće valute – kon-
vertibilne marke.
 Za prihvatanje Eura kao nacionalne valute ne po-
stoje nikakve prepreke.
 Naime, Euro kao nacionalnu valutu prihvatilo je 
skoro dvadesetak zemalja svijeta, od kojih većina nije iz 
Evrope.
 Prihvatanje Eura kao nacionalne valute imalo bi 
dvostruku korist za Bosnu i Hercegovinu: ekonomsku i 
psihološku. Ekonomsku jer bi se izbjegle konverzije kod 
uvoza i izvoza,a psihološku jer bi se bar osjećali kao dio 
Evrope.
 Na kraju  sam mišljenja da je veoma opasno i štet-
no za našu zemlju da nema niti jednu ozbiljnu domaću ban-

ku.
 Kad šetate Sarajevom imate osjećaj da šetate po 
Frankfurtu, jer se susrećete sa Raiffeisen bankom, Volks 
bankom, Šparkasom, Intesa Sao Paolo bankom, 
Hypo Alpe Adria bankom.
 Spajanjem Union banke koja je u državnom vla-
sništvu, te privatizovane Privredne banke Sarajevo, Bor 
banke, Investicijske banke i Una banke koja je u privre-
menoj upravi, mogla bi se formirati BOSANSKA BANKA, 
koja bi i po kapitalu, a da ne govorimo o mreži, bila veća i 
od Raiffeisen banke.
 Na ovu temu razgovarao sam i sa političarima na 
najvišem državnom nivou.
 Svi kažu da je ideja odlična, ali nema nikakvog po-
maka u tom pravcu.

Mustafa Imširović

Svjetska kriza hrane
 Svjetska kriza hrane počela je skoro deceniju prije 
nego svjetska fi nansijska kriza. Ona nije izbila tako izne-
nadno kao fi nansijska kriza i nije pogodila svijet kao grom 
iz vedra neba.
 Čuveni američki magazin National Geographic u 
svom junskom broju objavio je studiju pod nazivom The 
end of plenty (Kraj izobilja).
 Konstatacija je da smo zadnjih 10 godina trošili 
više hrane nego što su farmeri bili u stanju da proizvedu.
 Prije 10 godina svjetske zalihe žitarica bile su do-
voljne da podmire svjetske potrebe za 115 dana, da bi kra-
jem 2008. godine spale samo na 61 dan. 
 Cijene žitarica: pšenice, kukuruza i riže stalno su 
rasle za posljednjih 10 godina. Indeks cijena ovih žitarica 
od 1990. godine, dostigao je nivo od 274 krajem aprila 
2008., da bi u januaru 2009. pao na 185 usljed recesije 
svjetske ekonomije.
 Ima nekoliko razloga za to. U prvom redu je ek-

splozija ljudske populacije, koja će do 2025. godine dostići 
8 milijardi, zatim činjenica da se 35% žitarica koristi za tov 
stoke i proizvodnju bio dizela.
 Još su rani arapski i kineski pisci otkrili da posto-
ji povezanost - relacija između ljudske populacije i izvora 
hrane.
 Međutim, tek je engleski matematičar i fi lozof To-
mas Robert Maltus ukazao na disproporciju prirasta sta-
novništva i povećanja proizvodnje hrane, tzv. Maltusova 
kletva.
 Izgleda da se ostvaruje njegova kletva,  jer se ljud-
ska populacija povećava geometrijskom progresijom, a 
proizvodnja hrane znatno sporijom matematičkom pro-
gresijom.
 Posebno zabrinjava činjenica da se sve više žitarica 
koristi za proizvodnju etanola – bio dizela. Za proizvodnju 
25 galona bio dizela (cca 100 litara) ili  dva rezervoara, 
potroši se toliko kukuruza od kojeg bi se jedan stanov-

nik mogao hraniti godinu dana. Međutim, bogati dio svijeta, 
više voli svoju komociju sa gorivom, ne vodeći računa o 
gladnoj Africi.
 Ovaj trend povećanog korištenja žitarica za pro-
izvodnju bio-dizela će se i dalje nastaviti s obzirom da na 
svjetskom tržištu sirove nafte i naftnih derivata stalno ra-
stu cijene, pa će se i dalje nastaviti nakon izlaska svijeta iz 
fi nansijske i privredne krize.
  Mi Bosanci i Hercegovci zaslužujemo da budemo 
gladni, jer više od 50% obradivog zemljišta se ne obrađu-
je.
 Zemlja je napuštena. Na selu su ostale samo sta-
račke porodice.
 Zaboravljena je stara izreka Marka Tvena: Kupujte 
zemlju više je ne prave.
 Mi imamo sve uslove za proizvodnju zdrave, or-
ganske hrane, jer imamo zemljište i više nego dovoljno 
vode i pogodnu klimu.
 U vrijeme prije agresije na BiH naša proizvodnja 
žitarica je podmirivala 74% naših potreba.
 Nažalost, mi uvozimo mnogo toga što bi mogli 
izvoziti, pa čak uvozimo i vodu, pored naših bistrih i zdra-
vih planinskih izvora.
 Nedavno sam bio na zelenoj pijaci na Ilidži i primi-
jetio lijepe kruške sa naljepnicom na kojoj je pisalo kajzer 
Argentina. Ostao sam bez teksta kako li su ove kajzerice 
– viljemovke došle iz Argentine na zelenu pijacu na Ilidžu. 
Još bih nekako mogao i razumjeti da je uvezeno kvalitetno 
argentinsko meso, ali nikako ne mogu razumjeti uvoz kru-
šaka iz Argentine.
 Čak i neke od resursa koje imamo koristimo ne-
racionalno. Uzeću samo za primjer jagnjetinu i teletinu. 
Bogati Zapad jede isključivo govedinu, junetinu i bravetinu, 
jer je šteta zaklati jagnje ili tele, koje bi za godinu dana 
povećalo težinu mesa za deset puta.
 U Engleskoj se prodaje novozelandsko jagnje teš-
ko 70 kg.
  Zaboravili smo staru izreku da nema dobre kalje 

bez stare krave.
 Samo nekoliko kilometara od Ilidžanske zelene 
pijace već desetinama godina stoji neiskorišteno oko 4 hi-
ljade dunuma zemljišta tzv. vodozaštitne zone sarajevskog 
vodovoda.
 Na ovom prostoru mogao bi se zasaditi voćnjak 
autohtonih sorti voća koje ne zahtijevaju primjenu sred-
stava za zaštitu bilja, a mogle bi se prihranjivati kompo-
stom pokošene trave, otpalog lišća i samljevenih grančica 
od orezivanja voća.
 Moglo bi se proizvesti 20 do 40 hiljada tona voća, 
na bazi toga mogla bi se podići hladnjača, te industrija so-
kova, džemova i keksa punjenog voćem i obezbijediti zapo-
slenje za stotine ljudi.
 Ja sam ovu ideju provjerio prije nekoliko godina sa 
grupom stručnjaka Federalnog zavoda za poljoprivredu i 
oni su je prihvatili kao moguću.
 Kud god pođete tužno je pogledati ogromna pro-
stranstva neobrađenog zemljišta, na kome ne možete vi-
djeti niti stado ovaca ili krava.
 Ima toliko mnogo idealnih područja na kojima bi 
mogle organizovati farme jelena, koje ne zahtijevaju veliko 
angažovanje radne snage.
 Posjetio sam u  Škotskoj farmu sa 1.000 grla jelena 
o kojoj se staraju muž i žena i dvoje djece koliko imaju 
slobodnog vremena od škole.
 Jelensko meso je izvozni artikal, a investicija nije 
velika. Glavno ulaganje je u ogradu i osnovno stado, ukolko 
ima raspoloživo zemljište, kao što je naš slučaj. 
 Ja sam izradio i investicioni program farme sa 200 
kom jelena, koja je profi tabilna već nakon dvije godine, od 
dana ulaganja.
   Sve ovo ukazuje da će hrana biti jedan od velikih 
svjetskih problema, te da bi se trebala na vrijeme pripre-
miti.
 Strateški pravci razvoja BiH su svakako putevi, 
energija, zdrava hrana i turizam.

Mustafa Imširović

Projekt fi nansira Evropska unija.

Realizacija se odvija u skladu sa akcionim planom.

Opći ciljevi: 
Pružiti podršku sektoru MSP povećanjem kvaliteta, 1. 
kvantiteta i dostupnosti poslovne infrastrukture  
Doprinijeti regionalnom razvoju kroz povećanje kon-2. 
kurentnosti MSP 
Doprinijeti razvoju politike okoliša-ekologije i njene 3. 
integracije u sektorske politike

Specifi čni ciljevi: 
Formiranje Centra za razvoj i unapređenje konkuren-• 
tnosti GP kompanija na polju povećanja energetske 
efi kasnosti u KS  (CEE) u Kantonu Sarajevo 
Unapređenje konkurentnosti MSP na polju energetske • 
efi kasnosti (EE) kroz CEE servise 
Edukacija i trening GP kompanija na polju energetske • 
efi kasnosti (EE)

U toku druge i završne godine implementacije Projekta 
Privredna komora Kantona Sarajevo je u saradnji sa par-
tnerom REIC-om realizovala sve predviđene aktivnosti iz 
Akcionog plana Projekta. 

U ovom periodu s ciljem edukacije GP fi rmi u oblasti ener-
getske efi kasnosti realizovana su tri trodnevna seminara:

„Izgradnja pravnog okruženja u BiH za sprovođenje • 
akcija sanacije i toplinskih gubitaka u zgradama“, (na 
bazi regulative EU i međunarodnih standarda)
„Energetski audit zgrada“ (poslovne i stambene zgra-• 
de)
„Certifi ciranje energetske efi kasnosti zgrada“.• 

Svaki pojedinačni seminar pratile su dvodnevne radionice 
sa praktičnim radom na istu temu, (održane su ukupno i 
tri radionice). Seminare i radionicu se realizovali Partner i 
Komora zajedno.

Za širenje kampanje o energetskoj efi kasnosti s ciljem in-
formisanja i edukacije fi rmi i korisnika usluga urađene su 
publikacije:

Adresar GP fi rmi  (sadrži podatke za 605 fi rmi sa KS • 
iz oblasti projektovanja, građevinarstva, proizvodnje 
građevinskih materijala, prodaje i dr. čija je djelatnost 
povezana sa građevinskom industrijom)
Studija ”Poboljšanje energetske efi kasnosti u stambe-• 
nim objektima na području KS”,
Brošure: „Niskoenergetske zgrade”; „Izgradnja prav-• 

nog okruženja za energetsku efi kasnost u zgradar-
stvu“,
Promotivni letak Centra za energetsku efi kasnost • 

 
 Održan je Okrugli sto o temi: „Izgradnja pravnog 
okruženja BiH za afi rmaciju i razvoj energetske efi kasnosti 
zgrada i stanovanja”. S ciljem animiranja šire poslovne za-
jednice u okviru sajma „Gradnja i obnova 2009“, kao po-
seban događaj, održan je Savjet Komore za građevinarstvo 
o bh. legislativi na polju energetske efi kasnosti. 
 Projekat je prezentiran u preostalih osam općina, 
na šest sajmova, na press-konferencijama, zatim u mjeseč-
nom glasilu Komore, web-stranici Komore i web-stranici 
Projekta, kao i na svim drugim događajima Komore i KS 
koji su se bavili tematikom energije i energetske efi kasno-
sti, na TV emisijama i sl.  Aktivnosti Projekta je pratilo na 
desetine bh. medija i portala.
 S obzirom na obaveznost angažovanja eksterne 
revizije fi nansija i realizacije aktivnosti Projekta, Komora je 
angažovala neovisnu revizorsku kuću i potpisala ugovor o 
reviziji.
 Ukupna vrijednost projekta iznosi 495.902 KM, od 
čega Privrednoj komori Kantona Sarajevo pripada 375.844 
KM, a partneru na projektu (REIC) 120.058 KM. U 2009. 
godini po osnovu projekta uplaćeno je 174.773 KM.
 Privredna komora Kantona Sarajevo je uputila za-
htjev Delegaciji EC u BiH za produženje trajanja Projek-
ta za naredna četiri mjeseca s ciljem realizacije dodatnih 
aktivnosti, koje su u skladu sa dosadašnjim aktivnostima 
Projekta. 
 EC je odobrila Komori produženje projekta do 
14.03.2010. godine i korištenje fi nansijskih sredstava iz re-
zervi projekta.

EURED

Projekat: „RAZVOJ I UNAPREĐENJE KONKURENTNOSTI MSP 
NA POLJU POVEĆANJA ENERGETSKE EFIKASNOSTI“  

Više o projektu na 
www.pksa.com. ba i www.energetska-efi kasnost.ba

 Projekat VOLONTIRAJ-KREDITIRAJ 2009 završio 
je u novembru veoma uspješnu godinu fi nalnom manifesta-
cijom pod nazivom Sajam kreditiranja koja je još jednom 
spojila poslodavce i mlade iz čak 20 bh. gradova.
 Na Sajmu kreditiranja koji se održao 14. novembra 
u Domu mladih na Skenderiji više od 600 posjetilaca mo-
glo je pogledati ideje od 300 srednjoškolaca iz 82 srednje 
škole koje su prezentovali projekte od društvenog značaja 
za njihovu zajednicu.
 Učenici iz 20 bh. gradova su na vrlo kreativan i 
zanimljiv način predstavili društveno-odgovorne projekte 
svojim prijateljima, drugarima iz ostalih škola, gradova i na 
taj način stekli nova poznanstva, družili se, razmjenjivali 
svoja iskustva i na kraju glasali jedni za druge.
 Sajam kreditiranja je dio projekta VOLONTIRAJ-
KREDITIRAJ udruženja INFOHOUSE kojem već treću go-
dinu za redom svoj doprinos i podršku projektu i njegovim 
aktivnostima pruža Privredna komora Kantona Sarajevo.
Svoje zadovoljstvo i komentare o Sajmu kreditiranja ista-
kao je i profesor koordinator – pedagog Budiša Miroslav 
iz Stručne industrijske škole u Zenici:
 «Mogu izreći sve najbolje o INFOHOUSE-u, re-
alizacija cijeloga projekta je odlična, pravu stvar radite ali 
posebno bih istakao Sajam kreditiranja kada se učenici iz 
cijele naše države upoznaju i druže. Moji učenici su odu-
ševljeni i jedva su dočekali da dođu u Sarajevo. A sva su 
djeca stvarno kreativna. Žao mi je samo što veći broj uče-
nika nije mogao raditi na Socijalni dan, ali se nadam da će 
sljedeće godine biti bolja situacija..»

 U drugom dijelu programa srednjoškolci su svo-
jim glasovima odabrali 12 najboljih učeničkih projekata iz 
11 bh. gradova, a Savjetodavna grupa koju čine prijatelji, 
sponzori, donatori projekta odabrali su 5 projekata iz 5 bh. 
gradova i na taj način podjelili 25 000 KM iz Fonda Socijalni 
dan.
 Inače Socijalni dan je glavna aktivnost ovog projek-
ta – dan kad mladi zamijene nastavu danom rada u nekoj 
od fi rmi. Ove godine Socijalni dan je održan 09.10.2009. u 
20 bosanskohercegovačkih gradova  kad je ukupno 1782 
učenika iz 100 srednjih škola radilo u preko 410 fi rmi, in-
stitucija, udruženja i medija i „zaradilo“ preko 25.000,00 
KM. Taj novac u totalu dodijeljen je najboljim projektima iz 
17 bh. srednjih škola na Sajmu kreditiranja.
 Učenici Srednje škole Mihajlo Pupin iz Bijeljine do-
bili su nagradu za najbolju prezentaciju projekta koju im 
je dodijelio sponzor projekta Sam-Shop Group, a učenici 
Srednje tehnolške škole Banja Luka dobili su slatki paket 
od Fabrike keksa i vafl a mira iz Prijedora za upornost u 
učestvovanju na Sajmu kreditiranja.
 Pored srednjoškolaca i njihovih profesora prezen-
taciju učeničkih projekata su pomno pratili i predstavnici 
predsjedništva BiH, Ministarstva civilnih poslova, Ministar-
stva obrazovanja FBiH, ministarstva obrazovanja, nauke, 
kulture ZE-DO kantona,  Ambasador Norveške Jan Bra-
athu, potom predstavnici grada Banja Luke, grada Mosta-
ra, grada Sarajeva, Vlade Brčko Distrikta, općine Bijeljine, 
općine Novi Grad i Ilidža, te partneri, sponzori, donatori i 
mediji koji su bili prisutni taj dan..

Na sajmu kreditiranja nagrađeno 17 
učeničkih projekata iz 13 bh. gradova

INTERNACIONALNA LIGA HUMANISTA

KOMPANIJI I DIREKTORIMA 
CENTROTRANSA URUČENA 

VRIJEDNA PRIZNANJA

 Kompaniji Centrotrans Eurolines, njenom ge-
neralnom i izvršnom direktoru, Muhamedu Šaćiragiću 
i Safudinu Čengiću, na svečanosti u Sarajevu uručena 
su ugledna priznanja Internacionalne lige humanista 
(ILH).
 Centrotrans Eurolines je laureat Zlatne plakete 
sa značkom, direktor Šaćiragić Zlatne povelje mira i 
humanizma, a izvršni direktor Safudin Čengić Zlatne 
plakete sa značkom ILH-a, a priznanja su im dodijeljena 
za njihov doprinos misiji ove međunarodne asocijacije 
humanista. 
 Generalni sekretar ILH-a Zdravko Šurlan ista-
kao je da je Centrotrans društveno odgovorna kom-
panija posvećena čovjeku. Centrotrans čine prije svega 
njegovi ljudi, menadžment i uposlenici koji su pronašli 
formulu da u teškoj i nedovoljno priznatoj djelatnosti, 
kakav je autobuski prijevoz putnika, održe kompaniju 
vežući trajno svoje životne puteve za njen razvoj. Di-
rektora Šaćiragića krasi 40 godina posvećenosti kom-
paniji i odanosti svojoj viziji i ideji u čijem je fokusu 
čovjek. 
 

Generalni sekretar ILH-a je dodao da Šaćiragić i Čen-
gić predstavljaju uspješan tandem posvećen kompani-
ji koji traje godinama prije svega zahvaljujući njihovoj 
sposobnosti i posvećenosti humanim principima. 
 Šaćiragiću je priznanje dodijeljeno za njegovo 
humano i etičko rukovođenje i upravljanje ljudskim i 
tehničkim resursima, a njegov široki društveni anga-
žman i moralna odgovornost, kako je istaknuto, priba-
vili su mu visoki ugled i poštovanje u sredini u kojoj živi 
i radi i šire. 
 Čengića među ostalim karakterizira human i 
etički odnos s uposlenicima čija mišljenja uvažava, a 
istaknuto je da je dobar organizator posla, inicijativan, 
dosljedan i nesebičan. 

ERICSSON NIKOLA TESLA I BH TELECOM 
POTPISALI NOVE UGOVORE ZA 

MODERNIZACIJU MREŽE: 
UGOVORI VRIJEDNI 30 MIL. KN

 BH Telecom i Ericsson Nikola Tesla potpisali su ugo-
vore vezane uz modernizaciju fi ksne, servisne i mobilne mre-
že. 
 Ugovori su vrijedni 30 miliona kuna, a na temelju njih 
bit će unaprijeđene performanse mreža BH Telecoma, saop-
ćeno je iz Ericssona Nikole Tesle. 
 "Modernizacija fi ksne, mobilne i servisne mreže omo-
gućava korisnicima BH Telecoma dostupnost najsavremenijih 
usluga po uzoru na svjetske trendove i unapređenje kvalitete 
postojećih usluga", rekao je generalni direktor BH Telecoma 
Nedžad Rešidbegović. 

RAIFFEISEN INTERNATIONAL OSNIVA 
NOVU DIREKTNU BANKU U 

CENTRALNOJ I ISTOČNOJ EVROPI

Raiffeisen International Bank-Holding AG, članica RZB 
grupacije, planira da 2010. godine osnuje novu direktnu 
banku na odabranim tržištima centralne i istočne Evro-
pe. Direktna banka poslovat će prvenstveno sa stanov-
ništvom, a pružat će prije svega depozitne proizvode. 
Prednost koju ova atraktivna ponuda pruža klijentima 
sastoji se u povoljnim troškovima, što proizilazi iz mo-
dela samoposluživanja u kojem se koristi Internet kao 
primarni kanal za prodaju i pružanje usluga. 

NOVI IBM-OV DISTRIBUTER SOFTVERA 
KOMPANIJA MEGATREND

  Na prigodnoj novinarskoj konferenciji IBM je 19. 
novembra objavio saradnju s kompanijom Megatrend i obi-
lježili su je potpisivanjem ugovora za distribuciju softvera u 
Bosni i Hercegovini.
 Korporacija IBM razvija tržište preko partnera i 
pri tome traži one koji su u stanju ispuniti njihovu viziju i 
očekivanja. To je poslovni model koji IBM koristi na svim 
svjetskim tržištima, znajući da samo uz isprepletenu mrežu 
lokalnih distributera i partnera je moguć razvoj softvera, 
kvalitetan konzalting i servisna podrška te razvoj modela 
rješenja, prilagođenih prema specifi čnim potrebama sva-
ke lokalne zajednice. Način distribucije IBM-ovih softvera, 

koji će se izvoditi u saradnji između IBM-a i Megatrend-a, 
pretpostavlja usku povezanost na relaciji IBM - distributer 
- partner - korisnik. Cilj takvog modela distribucije nije 
čista prodaja, nego implementacija rješenja odnosno siste-
ma, zasnovanog i optimiziranog za potrebe naručitelja. Me-
gatrend će također razviti mrežu partnera koji su spremni 
da ulažu u sebe, u učenje i usavršavanje.
 Potpisivanjem ugovora o distribuciji s Megatrend-
om omogućit će upravo to, jer će kompanija kao distribu-
ter razvijati mrežu svojih lokalnih partnera, koji će IBM-
ova rješenja približiti krajnjim korisnicima. IBM je na tržištu 
Bosne i Hercegovine prisutan već dugi niz godina, daleko 
više na području hardvera, gdje imaju distribucijsku mrežu 
dobro razvijenu, dok su u području softvera do sada radili 
preko distributera iz Slovenije i Hrvatske.

ELEKTROPRIVREDA BIH POTPISALA 
UGOVOR SA ČEŠKOM KOMPANIJOM ŠKO-

DA POWER ZA REMONT I REVITALIZACIJU 
TURBINE NA BLOKU 6 U TE KAKANJ: 

UGOVOR VRIJEDAN 12 MIL. EUR

Generalni direktor JP Elektroprivreda BiH Amer Jerlagić 
i Jiri Rivola, zamjenik direktora kompanije ŠKODA Power 
a.s., iz Plzena, Republika Češka, potpisali su 26. novembra 
2009. godine u Direkciji Društva Ugovor o revitalizaciji 
turbinskog i generatorskog postrojenja bloka 6 u TE Ka-
kanj, puštenog u pogon maja 1977. godine, čija vrijednost 
iznosi 12,276.000,00 eura.
 Riječ je o drugom, po značaju i vrijednosti, poslu 
iz investicionog projekta "Revitalizacija bloka 6 – 1x 110 
MW u TE Kakanj" čija je ukupna predračunska vrijednost 
94,5 miliona KM a čija realizacija se očekuje do početka 
oktobra 2011. godine. 
 Realizacijom ovog posla produžava se radni vi-
jek bloka 6 TE Kakanj za narednih 15 godina, ili za novih 

100.000 radnih sati, uz istovremeno povećanje snage tur-
bine i snage generatora za sedam do 10 procenata.
 Naglašavajući značaj ovoga ugovora, koji je dio naj-
veće bh. investicije u doba recesije, Amer Jerlagić je poseb-
no istakao da su sva sredstva sa kojima raspolaže JP EPBiH 
u svakom trenutku operativna i kompletno u funkciji inve-
stiranja što potvrđuje i potpisani ugovor. 

PREGLED SAJMOVA U ZEMLJI I SVIJETU
Januar, februar 2010.

DRŽAVA SAJAM MJESTO VRIJEME 
ODRŽAVANJA

AUSTRIJA

THE EUROPEAN GAS CONFERENCE –
3. godišnja evropska konferencija o gasu

Beč/Vienna
www.theenergyexchange.co.uk

26.- 28.01.

HÄUSLBAUER 2010. – stručni sajam
građevinarstva, energetike i sanacija

Graz
www.messe-graz.at

www.haeuslbauergraz.at
04. - 07.02.

ČEŠKA PRAGOTHERM - međunarodni sajam en-
ergetike, grijanja i štednje na energiji

Prag
www.pragotherm.cz 11. – 14.02.

HRVATSKA

SPORT & NAUTIKA – 19. međunarodni 
sajam sporta i nautike

Zagreb
www.zv.hr 24. – 28.02.

HOTEL & GASTROTEH – 3. međunarodni 
sajam  hotelsko-ugostiteljske opreme i 
cateringa

Zagreb
www.zv.hr 24. – 28.02.

ITALIJA MACEF 2010. – međunarodni sajam za 
kuću i uređenje enterijera

Milano
www.macef.it 15. – 18.01.

LIBIJA

MPC 2010 - MEDITERRANEAN 
PETROLEUM CONFERENCE AND 
EXHIBITION – međunarodna 
konferencija i izložba o nafti i plinu

Tripoli
www.mpc2010.com 23. – 25.02.

NJEMAČKA

DEUBAU 2010. – 24.međunarodni sajam 
građevinarstva

Essen
www.deubau.de 12. – 16.01. 

E – WORLD 2010. – sajam energije i 
vode

Essen
www.e-world-2010.com 09. – 11.02.

CEP 10- CEP® CLEAN ENERGY &
PASSIVEHOUSE 2010 -međunarodna
izložba i konferencija na temu pasivna kuća

Stuttgart

www.cep-expo.de
25. – 27. 02.

RUSIJA RUSBUILD 2010. – međunarodni stručni
sajam građevinarstva i arhitekture

Moskva
www.all-biz.info 16. – 19.02.

SLOVENIJA

TIP 2010. – sajam turizma 
Ljubljana

www.gr-sejem.si
21. – 24.01.

GAST 2010. – međunarodni sajam hrane,
pića, poslastica, sladoleda i opreme za
hotele

Ljubljana
www.gast.si

08. – 11.02.

ŠPANIJA SMAGUA 2010. – sajam zaštite okoliša Zaragoza
www.feriazaragoza.com 02.- 05.03.

TURSKA
WIN 10. – svijet industrije – sajam 
mašina i alata

Antalya
www.win-fair.com 04. – 07.02.

Izbor sajmova pripremila Amira Višnjić, tel: 25 01 21, E-mail: amirav@pksa.com.ba

besplatan primjerak

BOSNA I HERCEGOVINA 

Odluka kojom se donosi Zakon o izmjenama i dopunama Zakona o prijenosu, � 
regulatoru i operateru sistema električne energije u Bosni i Hercegovini  («Sl. 
glasnik BiH», broj 76/09 )
Odluka kojom se donosi Zakon o izmjenama i dopunama Zakona o osnivanju � 
Kompanije za prijenos električne energije u Bosni i Hercegovini («Sl. glasnik 
BiH», broj 76/09 )
Odluka o uslovima za stjecanje zvanja u računovodstvenoj profesiji BiH – pre-� 
čišćeni tekst («Sl. glasnik BiH», broj 76/09 )
Pravilnik o izmjenama i dopunama Pravilnika o tehničkim pregledima vozila («Sl. � 
glasnik BiH», broj 76/09 )
Pravilnik o izmjenama i dopunama Pravilnika o kriterijima, postupku i načinu � 
raspodjele stranih dozvola za prijevoz tereta domaćim prijevoznicima («Sl. gla-
snik BiH», broj 76/09 )

FEDERACIJA BiH
 

Zakon o izmirenju obaveza na osnovu računa stare devizne štednje u Federaciji � 
BiH («Sl. novine F BiH», broj 62/09)
Zakon o izmjenama i dopunama Zakona o osnovama sigurnosti saobraćaja na � 
putevima u Bosni Hercegovini («Sl. novine F BiH», broj 68/09)
Odluka kojom se donosi Zakon o izmjenama i dopunama Zakona o električnoj � 
energiji («Sl. novine F BiH», broj 61/09)
Odluka o odobravanju Odluke o davanju saglasnosti za prihvatanje kredita Me-� 
đunarodnog fonda za poljoprivredni razvoj (IFAD) za fi nansiranje Projekta po-
boljšanja životnih uslova na selu («Sl. novine F BiH», broj 62/09)
Pravilnik o uslovima za promet lijekova koji se upotrebljavaju u veterinarstvu � 
(«Sl. novine F BiH», broj 60/09)
Pravilnik o izmjenama i dopunama Pravilnika o posebnim uslovima za proi-� 
zvodnju lijekova koji se upotrebljavaju u veterinarstvu («Sl. novine F BiH», broj 
60/09)
Pravilnik o veznim obrtima i srodnim djelatnostima koje se mogu obavljati u � 
stambenim prostorijama («Sl. novine F BiH», broj 61/09)
Pravilnik o veznim obrtima i srodnim djelatnostima koje se mogu obavljati izvan  � 
poslovnih stambenih prostorija («Sl. novine F BiH», broj 61/09)
Pravilnik o veznim obrtima i srodnim djelatnostima koje se mogu obavljati kao � 
domaća radinost («Sl. novine F BiH», broj 61/09)
Pravilnik o veznim obrtima i srodnim djelatnostima koje se mogu obavljati  se-� 
zonski («Sl. novine F BiH», broj 61/09)
Pravilnik o izmjenama i dopunama Pravilnika o tehničkim pregledima vozila («Sl. � 
novine F BiH», broj 62/09)
Pravilnik o izmjenama i dopunama Pravilnika o utrvrđivanju kvaliteta tečnih � 
naftnih goriva («Sl. novine F BiH», broj 71/09)



Centar za edukaciju i informatičke poslove

EDUKACIJA U JANUARU 2010. GODINE

Seminar: Faze u procesu prodaje, 20. januar sa • 
početkom u 10.00 sati, (partner: AT-COM Banjaluka,  
predavač: Miloš Todorović)
Radionica: Upravljanje potencijalima tima (HRM), 28. ja-• 
nuar sa početkom u 10.00 sati, (partner: Infohouse Sara-
jevo, predavači: Dženana Alađuz i Kanita Kulić)

U planu je i organizacija prezentacije novih seminara • 
Komore u 2010. godni. Prezentaciji, koja će se održati 
u januaru sljdeće godine, prisustvovati će predstavnici 
pojedinih kuća sa kojima planiramo realizovati Program 
edukacije Komore.

Pozivamo privredni-
ke da prisustvuju edu-
kacijama u Komori!
Detaljnije informaci-
je o aktuelnim edu-
kacijama i programu 
edukacije možete 
dobiti na telefone 
Centra za edukaciju i 
informatičke 
poslove: 250-117, 
250-116, 250-107, 250-
106 ili na web-stranici 
Komore: 
www.pksa.com.ba



POVOLJNO!

Najam kancelarijskog 
prostora u poslovnoj 
zgradi Komore 
u centru Sarajeva, 
La Benevolencija 8

Za sve dodatne informacije kontakt 
osoba je Emir Trnka,
telefon: 033/250-108 i 250-100.

USKORO OBILJEŽAVANJE VELIKOJ 
JUBILEJA KOMORE!


